
永樂大典卷之七千二百三十七　〈　十八陽〉

堂〈堂名二十三〉

六賢堂〈元一統志堂在衢州府城東隅超化寺之側。六賢者。晉國忠簡趙公鼎。翰林侍講學士文定范公冲。侍御史諫議馬〉

〈公伸。吏部尚書端明文定公汪公應宸。刑部侍郎寳文閣學士劉公穎。太子詹事汪公逵也。忠簡寓於衢。内翰范公建炎守衢因居馬。馬諫議以忠〉

〈言去國。子孫寓衢。胡文正請于朝而録用之。端明寓城中超化之雲山。晦庵朱文公。東萊吕成公。同訪於雲山講學。惟劉寳學為衢人。居岑塘。生長〉

〈是鄉。餘皆以道德文章維人景仰。非若宦遊者。棠茇桐鄉之愛。縶為人心。而閲百年餘。惟六賢是祠。初在雲山之旁。咸淳初太守王已。念此地有朱〉

〈吕先生遺跡。奉朱吕祠扁書堂曰明正。而祠六賢。有招六賢之歌曰。矩矱𠔃姱美。風節𠔃凌厲。鶴媒𠔃一空。宇宙𠔃莫窮。六賢去𠔃不復返魂漂摇〉

〈𠔃渺何在。飛揚千里𠔃嶒冰峨峨。雄虺九首𠔃壺峰繁多。挾飛仙兮同遊揖清獻𠔃並輈。俯幽蘭𠔃延佇。褰杜衡𠔃實處。援北斗𠔃椒漿。聊徜徉𠔃〉

〈此堂。丙子城市煨燼。而書堂儼然朱吕遺跡。六賢高風。尚可挹也。蒼梧郡志亦舒勉六賢堂記六賢。謂漢陳欽。欽子元。元子堅𡖖。吳士變。燮第一〉

〈子廞。按後漢三國志。欽字子佚。與劉歆俱治左氏春秋。而歛自名家。後仕莽為將軍。元字長孫。以父任為郎。少傅父業。為學者所宗。建武初抗疏論〉

〈立左氏。與不宜令司隷校尉督察三公。帝從之。及數陳便宜不用。以病去。終老於家。堅𡖖有文章而史逸其論撰。燮字成彦。漢茂舉茂才。除巫令。遷〉

〈交趾太守。學問優愽。達於從政。而謙虗下士。方中原阻兵。士人避難者。多徃依之。卒年九十一。廞初為郡督郵。辟司徒椽。雅為黄琬器重。董卓亂乃〉

〈亡歸。燮表為合浦太守。孫權據吳南。掩交廣。燮以廞入質。權以廞為武昌太守。大賢之。見於史者其本末梗槩如此。而蒼梧之人未甞宄知。太守李〉

〈公亨舊。好古樂善。歷求漢唐以至本朝。得名臣鉅公。有興是邦者七人焉。改立堂祠之子水泉之上。以慰邦人之思。又即黌舍塑六賢之像。并以其〉

〈本末刻之扵石。使學者𡻕奉其香火。謁先聖已。則退而旅拜六賢于祠堂之下。瞻其像。想見其風采。而生希慕之心如在鄉黨焉。其敦勸誘掖。可謂〉


〈至矣。孟子曰。舜何人也。予何人也。學者姑勉之。異日有繼六賢之後。父兄子弟。名重一時。光傳青史者。無忘吾太守李公敦勸誘掖之力也。紹聖二〉

